
Lungisa woon in ’n dorpie met die naam
esiKhaleni of Plek van Geraas.

Sommige mense noem dit Hole-in-the-Wall.



“Hoekom is daar ’n gat in die rotsmuur?”  
vra Lungisa vir sy ma.

“Een van die see-mense het ’n reuse viskop 
gebruik om deur die rotsmuur te breek sodat hy 

by sy geliefde kon uitkom,” antwoord sy.



“Interessant,” sê Lungisa.



“Hoekom is daar ’n gat in die rotsmuur?”
vra Lungisa vir sy onderwyseres.



“Golwe slaan al miljoene jare teen  
die rots en het ’n gat in die sandsteen 

uitgekalwe,” sê sy. 



“Interessant,” sê Lungisa.



“Hoekom is daar ’n gat in die rotsmuur?” vra 
Lungisa vir sy ouma.

“Sodat ons voorouers daardeur by ons kan uit-
kom,” antwoord sy. 

“Interessant,” sê Lungisa.



“Hoekom is daar ’n gat in die rotsmuur?” vra 
Lungisa vir sy tante.

“Dis ’n venster na God toe,” sê sy.

“Interessant,” sê Lungisa.



“Hoekom is daar ’n gat in die rotsmuur?” vra
Lungisa vir sy maat.

“’n Skip het in die rotsmuur ingeploeg,”
antwoord hy.

“Interessant,” sê Lungisa.



“Hoekom is daar ’n  
gat in die rotsmuur?”  

vra Lungisa
vir sy kleinsus.

“Sodat my ouboet kan 
aanhou vrae vra,” sê sy.



Lungisa lag lekker.



Maar hy hou aan vrae vra.

